
Broj: 02-04-41568-2/24  
Sarajevo, 12.09.2024. godine 
 

Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36//14 - Novi prečišćeni tekst i 37/14 - Ispravka), a u vezi sa članom 58.  
stav (1) Zakona o izvršenju sankcija u Kantonu Sarajevo („Službene novine Kantona Sarajevo“, 
broj: 27/07 i 36/15)Vlada Kantona Sarajevo, na 40. sjednici održanoj 12.09.2024. godine, donijela 
je 

 
Z A K LJ U Č A K 

 
1. Prihvata se Izvještaj o izvršenju sankcija u Kantonu Sarajevo za 2023. godinu. 

 
2. Izvještaj iz tačke 1. ovog zaključka dostavlja se Skupštini Kantona Sarajevo, na nadležno 

odlučivanje. 
 

3. Ovaj zaključak stupa na snagu danom donošenja. 
 
 PO OVLAŠTENJU PREMIJERA 

 
ministrica Softić Kadenić Darja 

 
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo pravde i uprave Kantona Sarajevo, 
6. Evidencija, 
7. A r h i v a. 

Broj:  

Sarajevo,  

 

 

 

 Na osnovu odredbe člana 18. Ustava Kantona Sarajevo („Službene novine Kantona 

Sarajevo“, br. 1/96, 2/96, 3/96, 16/97, 14/00, 4/01, 28/04, 6/13, 31/17) i odredbe člana 58. stav 1. i 

člana 59. Zakona o izvršenju sankcija u Kantonu Sarajevo, (“Službene novine Kantona Sarajevo”, 

br. 27/07, 36/15), Skupština Kantona Sarajevo, na sjednici održanoj dana __________ 2024. 

godine, povodom razmatranja Izvještaja o izvršenju sankcija u Kantonu Sarajevo,  za 2023. godinu, 

donijela je sljedeći  

 

 

 

 

Z  A  K  LJ  U  Č  A  K 

 

 

 

 

Usvaja se Izvještaj o izvršenju sankcija u Kantonu Sarajevo, za 2023. godinu. 

 

 

 

 

 

                                                                             PREDSJEDAVAJUĆI 

SKUPŠTINE KANTONA SARAJEVO 

 

                                                                                                 Elvedin Okerić 

http://skupstina.ks.gov.ba/


O B R A Z L O Ž E NJ E 

 

I PRAVNI OSNOV 

 

 Pravni osnov za donošenje ovog Zaključka, sadržan je u članu 18. Ustava 

Kantona Sarajevo (“Službene novine Kantona Sarajevo”, br. 1/96, 2/96, 3/96, 

16/97, 14/00, 4/01, 28/04, 6/13 i 31/17), članu 58. Zakona o izvršenju sankcija u 

Kantonu Sarajevo (“Službene novine Kantona Sarajevo”, br. 27/07 i 36/15) i članu 

120. Poslovnika Skupštine Kantona Sarajevo (“Službene novine Kantona 

Sarajevo”, br. 41/12, 15/13, 47/13, 47/15 i 48/16). 

 Pravni osnov za izradu Izvještaja o izvršenju sankcija u Kantonu Sarajevo 

za 2023. godinu je član 59. Zakona o izvršenju sankcija u Kantonu Sarajevo, 

(“Službene novine Kantona Sarajevo”, br. 27/07 i 36/15). 

 Ministarstvo pravde i uprave Kantona Sarajevo jednom godišnje, dostavlja 

Izvještaj o izvršenju sankcija u Kantonu Sarajevo, Vladi Kantona Sarajevo i 

Skupštini Kantona Sarajevo, sa mišljenjem i prijedlogom zaključka. 

 

 

II RAZLOZI ZA DONOŠENJE 

 

 Razlozi za donošenje ovog Zaključka proizilaze iz obaveze za podnošenje 

Izvještaja o izvršenju sankcija u Kantonu Sarajevo, sadržane u članu 58. Zakona o 

izvršenju sankcija u Kantonu Sarajevo. 

 

 

III PRILOZI 

1) Izvještaji o izvršenju sankcija za 2023. godinu - Općinski sud u Sarajevu, 

 Javna ustanova Kantonalni centar za socijalni rad, Kantonalna javna ustanova 

 Odgojni centar Kantona Sarajevo Ministarstvo unutrašnjih poslova Kantona 

 Sarajevo i Kantonalna uprava za inspekcijske poslove. 

2) Mišljenje Ministarstva pravde i uprave Kantona Sarajevo na izvještaje o 

izvršenju sankcija u Kantonu Sarajevo, sa prijedlogom mjera za poboljšanje 

stanja u ovoj oblasti. 

3) Član 58. i 59. Zakona o izvršenju sankcija u Kantonu Sarajevo, („Službene 

novine Kantona Sarajevo“, br. 27/07 i 36/15). 

4) Član 4. Pravilnika o metodologiji podnošenja izvještaja o izvršenju sankcija, 

 („Službene novine Kantona Sarajevo, broj: 14/21). 

Broj: 03-02-05-4340/24 

Sarajevo, 26.08.2024. godine, 

 

VLADA KANTONA SARAJEVO 

 

PREDMET: Mišljenje Ministarstva pravde i uprave Kantona Sarajevo o Izvještajima o 

izvršenju sankcija u Kantonu Sarajevo za 2023. godinu, sa prijedlogom mjera za poboljšanje 

stanja u ovoj oblasti 

 

Uvod 

 U skladu sa odredbama člana 1. Zakona o izvršenju sankcija u Kantonu Sarajevo, 

(“Službene novine Kantona Sarajevo”, br. 27/07 i 36/15), propisano je izvršenje sankcija i mjera u 

Kantonu Sarajevo i to: novčane kazne izrečene pravnom licu za krivično djelo, izvršenje mjera 

sigurnosti i odgojnih mjera izrečenih učiniocu krivičnog djela, odgoda i prekid izvršenja odgojnih 

mjera, izvršenje prekršajnih sankcija osim novčane kazne izrečene fizičkom licu, kao i druga pitanja 

od značaja za izvršenje sankcija u Kantonu Sarajevo. 

 Pravilnikom o metodologiji podnošenja Izvještaja o izvršenju sankcija, (“Službene novine 

Kantona Sarajevo”, broj: 14/21), propisan je način podnošenja i sadržaj izvještaja o izvršenju 

sankcija. 

Na osnovu odredbi člana 58. i 59. Zakona o izvršenju sankcija u Kantonu Sarajevo, 

(„Službene novine Kantona Sarajevo“, br. 27/07, 36/15), i odredbi člana 4. Pravilnika o 

metodologiji podnošenja izvještaja o izvršenju sankcija, („Službene novine Kantona Sarajevo“, 

broj: 14/21), organi nadležni za izvršenje sankcija, najmanje jedanput godišnje, putem Ministarstva 

pravde i uprave Kantona Sarajevo, dužni su podnijeti Vladi Kantona Sarajevo i Skupštini Kantona 

Sarajevo, Izvještaj o izvršenju sankcija, o čemu Ministarstvo pravde i uprave Kantona Sarajevo daje 

svoje mišljenje, sa prijedlogom mjera za poboljšanje stanja u ovoj oblasti. 

Nadležni organi za izvršavanje sankcija na području Kantona Sarajevo, u skladu sa 

odredbama člana 3. Zakona o izvršenju sankcija u Kantonu Sarajevo, (“Službene novine Kantona 

Sarajevo”, br. 27/07 i 36/15) su: Općinski sud u Sarajevu, Javna ustanova Kantonalni centar za 

socijalni rad, Kantonalna javna ustanova Odgojni centar Kantona Sarajevo, Ministarstvo unutrašnjih 

poslova Kantona Sarajevo i Kantonalna uprava za inspekcijske poslove. 

 

Općinski sud u Sarajevu 

U skladu sa Zakonom o izvršenju sankcija u Kantonu Sarajevo, („Službene novine Kantona 

Sarajevo“, br. 27/07 i 36/15), Općinski sud u Sarajevu, nadležan je da izvršava: 

-novčane kazne izrečene pravnom licu za krivično djelo, (član 13. Zakona), 

-mjere sigurnosti – zabrana vršenja poziva, aktivnosti ili funkcije, izrečene učiniocima krivičnih 

djela, (član 15. Zakona), 

-mjere sigurnosti – lišenje predmeta, (član 18. Zakona), 

http://mpu.ks.gov.ba/

-zaštitne mjere – zabrana vršenja poziva, djelatnosti ili dužnosti, izrečene u prekršajnom postupku, 

(član 53. Zakona), 

-mjere sigurnosti – zabrana obavljanja određene privredne aktivnosti, izrečene pravnom licu za 

krivično djelo, (član 19. Zakona), 

-novčane kazne izrečene zbog prekršaja u postupku nadzora nad izvršenjem mjere zabrane vršenja 

određenog poziva, aktivnosti ili funkcije, (čl. 16., 20. i 53. Zakona), 

-prati izvršenje mjere pojačanog nadzora od strane roditelja, usvojitelja i staratelja, izrečene 

maloljetnim učiniocima krivičnih djela, (član 31. Zakona), 

-zaštitne mjere u prekršajnom postupku – oduzimanje predmeta, (član 52. Zakona), 

-mjere sigurnosti u prekršajnom postupku – vanbolničko liječenje od zavisnosti, (član 55. Zakona). 

 U Općinskom sudu u Sarajevu, jedan sudija za maloljetnike donosi odluke nakon okončanja 

pripremnog postupka u tužilaštvu.  

 U skladu sa odredbama Zakona o zaštiti i postupanju sa djecom i maloljetnicima u 

krivičnom postupku, (“Službene novine Federacije BiH”; br. 7/14, 74/20), u Općinskom sudu u 

Sarajevu, 13 sudija krivičnog odjeljenja certificirano je za obavljanje poslova iz oblasti 

prijestupništva mladih i njihove krivično-pravne zaštite.  

 Takođe, 13 sudija prekršajnog odjeljenja je educirano i posjeduje uvjerenje za obavljanje 

poslova iz oblasti prijestupništva mladih.  

 Izvršenje krivičnih sankcija prema maloljetnicima se prati pojedinačno za svaki predmet i to 

putem redovnih izvještaja nadležnih organa socijalne zaštite, kao i putem direktnog obilaska 

ustanova za izvršavanje sankcija, gdje se sud neposredno upoznaje sa izvršenjem sankcije u svakom 

konkretnom predmetu. 

 U predmetnom izvještajnom periodu, evidentirane su 2 izvršne presude po osnovu 

disciplinske mjere upućivanja maloljetnika u Odgojni centar za maloljetnike na naprekidni boravak 

u trajanju od najmanje petnaest dana, ali ne duže od tri mjeseca, 2 rješenja po osnovu privremenog 

smještaja maloljetnika u toku privremenog postupka, te 4 rješenja po osnovu pojačanog nadzora od 

strane roditelja, usvojitelja ili staratelja. 

 Izrečene sankcije u prekršajnom postupku, (zabrana vršenja poziva, djelatnosti ili dužnosti), 

evidentiraju se u Sistemu za automatsko upravljanje predmetima u sudovima i Registru novčanih 

kazni i prekršajnoj evidenciji.  

     Prekršajni predmeti u kojima je izrečena zaštitna mjera oduzimanje predmeta, evidentiraju 

se, izdaje se naredba za izvršenje mjere, te uređujući sudija u svakom predmetu pojedinačno prati 

tok izvršenja. 

 Evidentirano je 234 prekršajnih naloga.  

 Takođe, evidentirano je i 16 rješenja po osnovu mjere sigurnosti vanbolničkog liječenja 

izrečenih u prekršajnom postupku. 

 U priloženim tabelama, izneseni su statistički podaci o broju predmeta iz nadležnosti suda, a 

koji su bili na izvršenju u ovom izvještajnom periodu. 

 

Javna ustanova Kantonalni centar za socijalni rad 

Kantonalni centar za socijalni rad je javna ustanova Kantona Sarajevo, nadležna da izvršava 

odgojne mjere izrečene maloljetnim počiniocima krivičnih djela i to: 

-mjere pojačanog nadzora od strane roditelja, usvojitelja i staratelja, (član 32. Zakona), 

-mjera pojačanog nadzora od strane druge porodice, (član 34. stav 2. Zakona), 

-mjere pojačanog nadzora od strane organa socijalne skrbi, (član 41. Zakona). 

Na osnovu odredbi člana 49. Zakona o zaštiti i postupanju sa djecom i maloljetnicima u 

krivičnom postupku, ova Javna ustanova nadležna je da vodi evidenciju o izrečenim odgojnim 

mjerama.  

http://mpu.ks.gov.ba/

U Izvještaju o izvršenju sankcija za 2023. godinu, navedeni su podaci o ukupnom broju 

predmeta u postupku i to: 61 odgojnoj mjeri prema maloljetnim počiniocima krivičnih djela,  

sudskom ukoru – 5, upućivanju u Odgojni centar za maloljetnike – 14, pojačanom nadzoru 

nadležnog organa socijalnog staranja - 25, upućivanju u odgojnu ustanovu – 10, upućivanju u 

vaspitno-popravni dom – 6 predmeta i upućivanju u posebnu ustanovu za liječenje Sokolac – 1. 

Iz strukture odgojnih mjera izrečenih od strane nadležnog suda, vidljivo je da su najčešće 

izricane mjere pojačan nadzor nadležnog organa socijalnog staranja (25) i upućivanje u Odgojni 

centar za maloljetnike (14). 

Pored toga, postupano je po izrečene 22 odgojne mjere posebne obaveze za 15 maloljetnika, 

od čega je najveći broj mjera uključivanje u pojedinačni ili grupni rad i pohađanje kurseva stručnog 

osposobljavanja, te se može konstatovati da je broj izrečenih odgojnih mjera manji nego u 

prethodnoj godini. 

Nije izrečena niti jedna mjera upozorenja, a odgojnih preporuka je izrečeno 8, tokom 2023. 

godine. 

U izvještajnom periodu, pokrenuto je 55 pripremnih postupaka. 

Tokom 2023. godine, evidentirano je 90 prekršajnih postupaka. Ukupan broj maloljetnika 

kojima su izrečene mjere za počinjene prekršaje je 27. Ukupan broj sankcija koje su izrečena za 

počinjene prekršaje je 44. Od sankcija je najčešće izricana novčana kazna (18) i ukor (17). 

Vezano za kadrovsku popunu, tokom 2023. godine, u Javnoj ustanovi Kantonalni centar za 

socijalni rad, nastavljeno je značajno kadrovsko popunjavanje neophodnim stručnim kadrom.  

Na neodređeno radno vrijeme, zaposlena su 32 radnika i to: 14 stručnih saradnika -  

socijalnih radnika, stručni saradnik psiholog – 1, stručni saradnik pravnik – 2, viši referent operater 

7, ekonomista 2 i spremačice 2. tako da ukupan broj zaposlenih na neodređeno radno vrijeme, 

tokom 2023. godine, iznosi 176. 

 Razlozi zbog kojih nisu izvršene određene mjere ili sankcije su: neke mjere se ne mogu 

izvršiti jer maloljetnik ili roditelji nikako ne sarađuju pri čemu sud rijetko jednu mjeru zamjenjuje 

drugom, jedan broj sankcija za maloljetnike sa poteškoćama u razvoju nije izvršen jer ne postoje 

odgovarajuće institucije za stručnu pomoć, vremenski period od pokretanja postupka do izricanja 

sankcije u kome maloljetnici postanu punoljetni, promjena mjesta prebivališta, nepostojanje 

instrumenata prisle za roditelje i djecu u sukobu sa zakonom koji odbijaju saradnju sa Centrom i 

dužina roka za izvršenje mjera od 1-3 godine. 

U cilju poboljšanja stanja u navedenoj oblasti, poduzimaju se mjere koje se odnose na 

preventivne aktivnosti i rad sa vaspitno zanemarenom djecom i djecom čiji je razvoj ometen 

porodičnim prilikama, zbog nesređenih odnosa u porodici, zatim i na pružanje pomoći roditeljima u 

pogledu stvaranja optimalnih psiholoških uslova za resocijalizaciju maloljetnika kojima su izrečene 

odgojne mjere, te edukacija zainteresovanih potencijalnih hranitelja. 

Još uvijek nije formirana posebna stručna cjelina u okviru ove Javne ustanove, koja bi radila 

samo na provođenju zakonom predviđenih alternativnih mjera. 

Saradnja sa stručnim radnicima škola u Kantonu Sarajevo, nadležnim sudovima, 

Kantonalnim tužilaštvom Kantona Sarajevo i drugim institucijama koje su uključene u 

resocijalizaciju maloljetnika, promocija hraniteljstva, te realizacija brojnih projekata u saradnji sa 

vladinim i nevladinim sektorom, odvija se kontinuirano, što dovodi do poboljšanja stanja u oblasti 

izvršenju sankcija. 

Realizuju se brojne edukacije stručnog kadra, u saradnji sa nadležnim ministarstvima i 

drugim institucijama koje rade sa djecom i mladima, međutim konstatovan je i nedostatak 

organizovane edukacije za tretman djece koja manifestuju samodestruktivno ponašanje, kao i 

izostanak provođenja stručne edukacije od strane Federalnog ministarstva pravde, prema 

odredbama Zakona o zaštiti i postupanju sa djecom i maloljetnicima u krivičnom postupku. 

http://mpu.ks.gov.ba/

Kantonalna javna ustanova Odgojni centar Kantona Sarajevo 

Odgojni centar Kantona Sarajevo je kantonalna javna ustanova u oblasti socijalne zaštite,  u 

kojoj se prema odluci nadležnog suda, provodi odgojna mjera upućivanja u odgojni centar, vrši 

dijagnostika i opservacija maloljetnih osoba tokom sudskog postupka, osigurava prihvat i 

privremeni smještaj maloljetnih osoba tokom trajanja  pripremnog ili krivičnog postupka umjesto 

mjere pritvora, sve u skladu sa odredbama člana 22. Zakona o izvršenju sankcija u Kantonu 

Sarajevo, (“Službene novine Kantona Sarajevo”, br. 22/07, 36/15), a u vezi sa primjenom 

relevantnih zakonskih odredbi Krivičnog zakona FBiH, Zakona o krivičnom postupku FBiH, 

Zakona o zaštiti i postupanju sa djecom i maloljetnicima u krivičnom postupku FBiH i Zakona o 

socijalnoj zaštiti, zaštiti civilnih žrtava rata i zaštiti porodice sa djecom Kantona Sarajevo. 

U okviru Službe za resocijalizaciju, realizuje se izvršenje odgojnih mjera, a dijagnostika i 

opservacija maloljetnika, te mjera privremenog smještaja, provode se u okviru Službe za 

dijagnostiku i opservaciju, što je detaljno opisano u Izvještaju. 

 Stepen kadrovske popunjenosti radnih mjesta, u odnosu na Pravilnik o radu i Sistematizaciju 

radnih mjesta ove Ustanove iznosi oko 50%, te je još uvijek nedovoljan u odnosu na potrebe 

Ustanove, imajući u vidu djelokrug rada. 

 Rad je organizovan u tri smjene, sa radnim vremenom od 24 sata. 

Kantonalna javna ustanova Odgojni centar Kantona Sarajevo, tokom 2023. godine, 

postupala je na osnovu 21 odluke nadležnog Općinskog suda u Sarajevu i to: 8 sudskih rješenja 

upućivanja u Odgojni centar, 7 sudskih rješenja (Prekršajni odjel), kojima se nalaže posjećivanje 

odgojne, obrazovne, psihološke ili druge vrste savjetovališta, 4 sudska rješenja za provođenje mjere 

privremenog smještaja umjesto mjere pritvora i 2 naredbe za provođenje dijagnostike i opservacije. 

 Odgojne mjere, izvršavaju se na osnovu individualnih programa rada, prilagođenih 

ličnostima maloljetnika, sa definisanim načinom i metodom rada u skladu sa savremenim 

dostignućima nauke, pedagoške i penološke prakse. 

 Usavršavanje stručnih radnika, realizira se kroz individualno, samostalno angažovanje 

svakog pojedinca, uz korištenje dostupne stručne literature.   

 S obzirom na specifične potrebe Ustanove, neophodno je intenzivirati rad na jačanju 

kapaciteta stručnog kadra, kroz programe supervizije. 

 

Ministarstvo unutrašnjih poslova Kantona Sarajevo 

U skladu sa odredbama čl. 17. i 54. Zakona o izvršenju sankcija u Kantonu Sarajevo, 

(„Službene novine Kantona Sarajevo“, br. 27/07, 36/15). Ministarstvo unutrašnjih poslova Kantona 

Sarajevo, nadležno je za izvršenje mjere sigurnosti potpune ili djelimične zabrane upravljanja 

motornim vozilom i to putem policijske uprave na čijem području lice na koje se mjera odnosi ima 

prebivalište. 

U Izvještaju o izvršenju sankcija za 2023. godinu Ministarstva unutrašnjih poslova Kantona 

Sarajevo, konstatovano je da je kadrovska osposobljenost i kvalifikaciona struktura zaposlenih koji 

rade na poslovima i zadacima primjene propisa iz oblasti saobraćaja, zadovoljavajuća. 

I u ovom izvještajnom periodu, a na osnovu Zakona o prekršajima Federacije Bosne i 

Hercegovine, (“Sl. novine FBiH”, br. 63/14), bilježi se rast izrečenih sankcija i zaštitnih mjera 

zabrane upravljanja motornim vozilom. 

Ministarstvo unutrašnjih poslova Kantona Sarajevo – Uprava za građanska stanja i pravne 

poslove – Sektori za građanska stanja u sastavu Uprave za građanska stanja i pravne poslove, po 

presudama u krivičnom postupku tokom 2023. godine, postupali su u 6 predmeta, od čega su 

izvršene 3, a neizvršene 3 presude. 

http://mpu.ks.gov.ba/

Isti organi, po prekršajnom nalogu / rješenjima u prekršajnom postupku, postupali su u 

15.200 izvršnih predmeta u kojima je izrečena mjera potpune zabrane upravljanja motornim 

vozilom, pri čemu je izvršeno 12.435. 

Takođe, Ministarstvo unutrašnjih poslova Kantona Sarajevo – Uprava za građanska stanja i 

pravne poslove – Sektori za građanska stanja u sastavu Uprave za građanska stanja i pravne poslove 

- Policijske uprave prema mjestu izvršenja prekršaja, postupali su po prekršajnom nalogu / rješenju 

u prekršajnom postupku u 8 predmeta, od čega je izvršeno 6. 

U 707 predmeta, izrečena je mjera sigurnosti zabrane upravljanja motornim vozilom, licima 

sa stranom ili međunarodnom vozačkom dozvolom. 

Kao i prethodnih godine, razlozi koji utiču na rezultate rada iz djelokruga rada Ministarstva 

unutrašnjih poslova Kantona Sarajevo su i dalje isti, a to su: nemogućnost uručenja poziva zbog 

velikog broja fiktivnih adresa ili manipulacija sa vozačkim dozvolama, kao i nemogućnost izvršenja 

mjere prema određenom broju lica koja nemaju položen vozački ispit ili posjeduju stranu vozačku 

dozvolu. 

I tokom 2023. godine, policijskim službenicima je omogućeno da putem pristupa 

elektronskoj bazi podataka na licu mjesta prilikom vršenja dužnosti imaju uvid u status tretiranog 

vozača, po osnovu već izrečenih mjera, što daje izvrsne rezultate.  

Ministarstvo unutrašnjih poslova Kantona Sarajevo, planira dalje usavršavanje i razvoj 

sistema praćenja i evidentiranja izricanja i izvršavanja sankcija, u okviru postojećeg jedinstvenog 

sistema IDDEEA i RNK I P - baze podataka. 

 

Kantonalna uprava za inspekcijske poslove 

      Nadležnosti Kantonalne uprave za inspekcijske poslove, u skladu sa odredbama Zakona o 

izvršenju sankcija u Kantonu Sarajevo, („Službene novine Kantona Sarajevo“, br. 27/07, 36/15), su: 

-stara se da osuđeno (fizičko) lice, u roku koji je određen sudskom odlukom, ne vrši zabranjeni 

poziv, aktivnost ili funkciju (član 16. stav 1. Zakona), 

-stara se da osuđeno pravno lice, ne vrši zabranjenu privrednu aktivnost (čl. 19. i 20. stav 1. 

Zakona), 

-kao ovlašteni organ za izdavanje prekršajnog naloga, dužna je, da u roku od tri dana od dana kada 

je prekršajni nalog kojim je izrečena zaštitna mjera iz člana 52. ovog Zakona (oduzimanje 

predmeta), postao konačan i izvršan, dostavi taj prekršajni nalog Općinskom sudu u Sarajevu (čl. 

57. Zakona). 

U podnesenom Izvještaju, navedeno je da je u 2023. godini, izdato ukupno 4.105 prekršajnih 

naloga, sa novčanom vrijednosti u visini od 2.564.709,00 KM.  

Broj naplaćenih prekršajnih naloga iznosi 2.793, a novčana vrijednost naplaćenih 

prekršajnih naloga iznosi 1.140.446,00 KM.  

U odnosu na prethodni izvještajni period, evidentirano je povećanje broja izdatih i 

naplaćenih prekršajnih naloga, te je došlo i do rasta iznosa naplaćenih sredstava.  

Ovim brojevima nisu obuhvaćeni prekršajni nalozi, niti novčana vrijednost u predmetima 

koji su predmet sudskog odlučivanja.  

Na stepen naplate prekršajnih naloga, kao i na visinu njihove novčane vrijednosti, utiče i 

korištenje zakonske mogućnosti okrivljenog da plati polovinu izrečene kazne, ako prihvati 

odgovornost i plaćanje izvrši u roku od 8 dana. 

Kantonalna uprava za inspekcijske poslove u svom Izvještaju, daje izuzetan analitički 

pregled postupaka, pri čemu ovom prilikom naglašavamo sljedeće: 

Općinski sud u Sarajevu je rješavajući po zahtjevu za sudsko odlučivanje, donio ukupno 

1003 rješenja, pri čemu je 37 prekršajnih postupaka pokrenuto od strane Kantonalne uprave za 

http://mpu.ks.gov.ba/

inspekcijske poslove, a 966 prekršajnih postupaka pokrenuto je od strane okrivljenih, po izdatom 

prekršajnom nalogu. 

U ukupnom broju od 722 rješenja nadležnog suda ili 66% prekršajnih postupaka, izrečene su 

novčane kazne u iznosu od 583.330 KM dok su putem 160 rješenja ili 14.6% izrečene uvjetne osude 

u novčanoj vrijednosti od 192.423. KM. U 69 rješenja ili 6,3% prekršajnih postupaka, izrečena je 

sankcija ukor u novčanoj vrijednosti od 57.130 KM. 

U preostalih 13.7% predmeta, sud je obustavio prekršajni postupak ili su predmeti vraćeni u 

prethodno stanje ili su odgođeni. 

  

Mišljenje Ministarstva pravde i uprave Kantona Sarajevo o izvještajima o izvršenju sankcija 

u Kantonu Sarajevo za 2023. godinu 

 

Dostavljeni izvještaji o Izvršenju sankcija nadležnih organa, sastoje se od tekstualnog dijela 

i pratećih obrazaca, u skladu sa propisanom metodologijom. 

 Tekstualni dio izvještaja, sadrži podatke o kadrovskoj osposobljenosti organa nadležnih za 

izvršenje sankcija i mjera, aktualne probleme u vezi sa provođenjem izvršenja sankcija i mjera,  

konkretne aktivnosti koje se preduzimaju radi poboljšanja stanja u oblasti izvršenja sankcija u 

Kantonu Sarajevo, kao i prijedloge mjera za unapređenje. 

Analizom dostavljenih Izvještaja o izvršenju sankcija za 2023. godinu, sa priloženim 

tabelama, konstatovano je da su isti sačinjeni u skladu sa propisanom Metodologijom, i sadrže sve 

relevantne podatke za ocjenu stanja u ovoj oblasti.  

Na osnovu navedenog, predlažemo Vladi Kantona Sarajevo i Skupštini Kantona Sarajevo, 

da predmetne Izvještaje prihvati i usvoji u cijelosti. 

 

Prijedlog mjera za unapređenje stanja u oblasti izvršenja sankcija u Kantonu Sarajevo 

 

U cilju daljeg poboljšanja stanja u navedenoj oblasti, Ministarstvo pravde i uprave Kantona 

Sarajevo predlaže Vladi Kantona Sarajevo i Skupštini Kantona Sarajevo, sljedeće mjere za 

unapređenje izvršenja sankcija, iz nadležnosti Kantona Sarajevo, a usmjerene su, prije svega, na 

efikasno provođenje Zakona o zaštiti i postupanju sa djecom i maloljetnicima u krivičnom 

postupku:  

 

1) Nastavak i intenziviranje kadrovskog i prostornog jačanja Javne ustanove Kantonalni centar za 

socijalni rad, popunjavanjem upražnjenih mjesta stručnih radnika pedagoga, psihologa, 

socijalnih radnika i pravnika, koji bi radili samo na izvršenju sankcija i mjera i obavljali poslove 

prevencije u ovoj oblasti, kao i obezbjeđenje posebnih prostorija sa rad za maloljetnicima u 

općinskim službama, kako ne bi bili izloženi stigmatizaciji u kontaktu sa ostalim korisnicima, 

2) Intenziviranje kadrovskog, prostornog i materijalnog jačanja Kantonalne javne ustanove 

Odgojni centar Kantona Sarajevo, s obzirom na visok procenat nepopunjenih radnih mjesta od 

oko 50% i postojeće nedostatke u prostoru i opremi, 

3) Formiranje posebne zdravstvene ustanove za djecu sa poteškoćama u razvoju i ponašanju, a koja 

se nalaze u sukobu sa zakonom, sa pružanjem medicinske pomoći, 

4) Osnivanje odgojne ustanove za resocijalizaciju maloljetnica, 

5) Upućivanje Inicijative o izmjenama i dopunama Zakona o zaštiti i postupanju sa djecom i 

maloljetnicima u krivičnom postupku, prema Federalnom ministarstvu pravde, vezano za 

propisivanje novčanih kazni za roditelje koji odbijaju saradnju sa Javnom ustanovom 

Kantonalni centar za socijalni rad,  

http://mpu.ks.gov.ba/

